
Apa yang boleh dilakukankan oleh Pemberita 
untuk Menghapuskan Stigma dan Menghentikan 
Diskriminasi?

Bahasa menjana kepercayaan dan 
mempengaruhi kelakuan. Oleh itu, penggunaan 
bahasa yang sesuai boleh mencorakkan 
respons yang betul terhadap HIV dan AIDS.

Ada kalanya cerita yang baik berkaitan HIV 
dan AIDS dirosakkan oleh terminologi 
berkaitan kematian, kemusnahan, dan kegiatan 
tidak bermoral yang digambarkan oleh 
perkataan dan frasa seperti kesengsaraan, 
penyakit pembawa maut, pembunuh, orang 
yang berdosa, mangsa, tidak bersalah dan 
pesakit (kecuali dalam konteks perubatan). 
Begitu juga dengan cerita televisyen yang sering mengaitkan 
HIV dengan kepunahan harapan, dan laporan berulang kali yang 
memberikan idea bahawa “mangsa” berada di ambang maut.

Sebaik-baiknya, kekalkan ketepatan tanpa komplikasi keterlaluan: 
Epidemiologi kompleks atau terminologi perubatan membawa 
pengertian sains, tetapi pembaca atau penonton mungkin tidak 
memahami sesetengah terma.

Cerita berkaitan HIV dan AIDS sering dicelarukan oleh penilaian, 
hukum agama dan masalah moral. Pengguna dadah suntikan, 
pekerja seks, dan mereka yang melakukan hubungan seks tanpa 
perlindungan melakukan perbuatan yang berisiko tinggi, tetapi kita 
tidak boleh menentukan siapa “baik” atau “jahat”. Hanya kerana 
seseorang adalah pengguna dadah suntikan tidak menjadikannya 
positif-HIV. Perlu diingat bahawa bukan kumpulan seseorang yang 
menjadikannya terdedah kepada jangkitan HIV, tetapi kelakuan 
mereka dan situasi sosial atau ekonomi mereka.

Untuk membantu pemberita, UNAIDS telah menyediakan senarai 
terma dan frasa yang lebih sesuai untuk laporan mengenai HIV dan 
AIDS. Garis panduan ini, yang sedang diterjemahkan ke dalam banyak 
bahasa lain, dihasilkan pada 2007 untuk kakitangan dan rakan setugas 
di UNAIDS dan 10 organisasi penaja bersama, termasuk UNICEF.  
Terminologi yang lebih sesuai ini telah juga diguna pakai oleh rakan 
kerjasama lain dalam respons global terhadap HIV. 

Bahasa Pilihan UNAIDS adalah dokumen ‘hidup’ yang sentiasa 
disemak semula dan dikemas kini. Sila lihat senarai penuh pada Muka 
Surat 32.  Anda boleh memberikan pendapat dan cadangan kepada 
terminology@unaids.org

Penggunaan terma dan frasa yang betul pada prinsipnya bermakna 
bahawa orang ramai tidak akan dikelirukan tentang virus dan mereka 
yang hidup dengan HIV tidak akan dipulaukan dan dihina. 



Bagaimana Pemberita boleh mengelakkan berita 
AIDS dan HIV semakin lama menjadi semakin tidak 
menarik dan menjanakan minat baru?

Pemberita adalah salah satu pelindung terbaik kanak-kanak yang 
hidup dengan HIV atau berisiko mendapat HIV. Menerusi berita, 
rencana dan dokumentari, pemberita boleh merangsang dan 
menggalakkan perbincangan terbuka dan terus-terang mengenai 
topik ini.

Pemberita boleh menyediakan saluran untuk 
mereka yang paling terjejas oleh epidemik 
untuk menyuarakan kebimbangan dan 
pandangan mereka, terutama sekali orang 
yang hidup dengan HIV. 

Dengan menulis laporan secara 
bertanggungjawab dan memaparkan 
gambaran positif dan contoh baik orang 
yang dijangkiti dan terjejas, pemberita 
mempunyai peluang yang terbaik untuk 
menukar tanggapan degil dan melenyapkan 
diskriminasi yang merosakkan terhadap 
orang yang hidup dengan HIV. 

Cara paling biasa kanak-kanak mendapat 
jangkitan virus ini ialah menerusi 
penyebaran menegak. “Kelahiran seorang 
bayi positif-HIV sekalipun bermakna 
campur tangan sudah terlalu lambat,” kata 
Dr Kamarul, “dan kita sudah mempunyai 
Program Pencegahan Penyebaran 
Daripada Ibu-kepada-Anak (PMCT). Di 
bawah program ini, pemeriksaan antenatal 
dijalankan, dan rawatan diberikan, untuk 
mengurangkan risiko penyebaran daripada 
ibu yang diuji positif-HIV.

“Bagaimanapun, golongan muda lebih 
berisiko mendapat jangkitan mendatar, 
daripada virus yang disebarkan menerusi 
hubungan seks tanpa perlindungan dan 
tabiat yang membawa risiko akibat salah 
guna bahan. 

“Inilah yang benar-benar 
membimbangkan. Kita melihat kes 
sumbang muhrim dan pendedahan kepada 
perlakuan seks tanpa perlindungan, yang 
pada asasnya adalah masalah sosial 
yang menjelma secara klinikal,” kata Dr 
Kamarul.

Langkah pasti dan kreatif untuk 
memberikan perhatian yang sewajarnya 
kepada epidemik ini dalam agenda berita 
akan membantu mengelakkan berita AIDS 
semakin lama menjadi semakin tidak 
menarik.

Tetapi malangnya, cerita kesihatan 
mesti bersaing dengan cerita jenayah, 
politik, ekonomi dan bencana – yang 
kesemuanya mempunyai nilai berita 
yang kukuh. Melainkan cerita penting dan 
menarik mengenai HIV dan AIDS yang 
boleh dimuatkan di muka depan, besar 
kemungkinan ia disiarkan di muka dalam 
akhbar atau ke udara bukan dalam berita 
perdana.

Pemberita yang rapat dengan pemimpin 
dan pencetus pendapat juga boleh 
menggalakkan individu ini supaya 
mengambil tindakan, dan memastikan 
pembuat dasar dan pembekal 
perkhidmatan sentiasa mengikuti 
perkembangan. 

“Terdapat kekurangan pendidikan seks yang 
tepat dan kena pada masanya, yang sebaik-
baiknya diperkenalkan pada tahun akhir 
persekolahan rendah,” kata Dr Kamarul 
Azhar Mohd Razali, Pakar Perunding 
Pediatrik dan Penyakit Berjangkit di Hospital 
Kuala Lumpur.

“Tujuannya bukan untuk membesar-
besarkan perlakuan seks, tetapi untuk 
menerangkan kepada kanak-kanak tentang 
hak dan tanggungjawab seks. Terlalu ramai 
anak muda Malaysia, termasuk pelajar 
universiti, percaya bahawa kita hanya boleh 
mendapat HIV jika kita tergolong dalam 
kumpulan kasta lebih rendah. Sedangkan 
virus ini tidak mengenal kasta – ia tidak 
peduli siapa kita.”

Untuk mengelakkan ini, pemberita mesti 
mempengaruhi pengarang mereka supaya menyertai 
kempen untuk memaklumkan dan mendidik orang 
ramai. Terdapat banyak cara kreatif untuk menulis 
cerita HIV dan AIDS. Renungkan idea berikut:

•	 Semak dengan teliti risalah  
	 berita dan warta kerajaan –  
	 lazimnya butir-butir paling  
	 menarik tersembunyi dalam  
	 bahasa birokratik.

•	 Teliti strategi kesihatan awam  
	 di pelbagai negara seperti ujian  
	 wajib, kuarantin, atau penyingkiran  
	 orang positif-HIV daripada  
	 pekerjaan atau pendidikan.   
	 Pengalaman menunjukkan bahawa  
	 strategi sedemikian menjejaskan  
	 keberkesanan usaha kerajaan  
	 atau awam menentang HIV dan  
	 AIDS. Malah, strategi kesihatan  
	 yang memaksa dan menyusahkan  
	 sebenarnya mengurangkan  
	 penyertaan dalam program  
	 pencegahan, merenggangkan  
	 orang ramai daripada  

•	 Pada Hari Raya, Tahun Baru Cina, 
	 Deepavali, Krismas atau Tahun  
	 Baru, tunjukkan bagaimana  
	 keluarga yang hidup dengan  
	 HIV menyambutnya dan makan 
	 bersama kerana tiada risiko  
	 penyebaran HIV menerusi  
	 perkongsian dan pemberian  
	 makanan. 

•	 Cari sudut baru dalam laporan  
	 dan perangkaan saintifik. 

•	 Beri perhatian rapi kepada  
	 seminar atau persidangan  
	 yang membentangkan kertas  
	 penyelidikan terkini berkaitan  
	 penyakit. 



	 perkhidmatan kesihatan  
	 dan sosial, dan meningkatkan  
	 pemencilan dan penderitaan. 

•	 Teliti program seperti Harm  
	 Reduction yang terbukti berkesan  
	 di beberapa negara.

•	 Kenal pasti pakar tempatan yang  
	 boleh membantu menjelaskan  
	 salah faham dan kepercayaan  
	 karut yang dikaitkan dengan  
	 HIV dan AIDS.  Sebagai contoh, 
	 di Timur Timor, terdapat  
	 kepercayaan bahawa gigitan ular  
	 boleh menyebarkan HIV. Di  
	 Afrika Selatan, hubungan seks 
	 dengan gadis yang masih  
	 dara dipercayai dapat memberi 
	 perlindungan daripada virus. 
	 Semua ini tidak benar.   
	 Bagaimanapun, disebabkan  
	 kekurangan maklumat yang  
	 tepat mengenai HIV dan  
	 AIDS, kepercayaan sedemikian  
	 mengakibatkan penderaan seks  
	 ke atas budak perempuan dan  
	 lelaki di banyak negara. Untuk  
	 memperbetulkan fakta mengenai  
	 penyakit, bermakna kita perlu  
	 belajar bagaimana HIV  
	 disebarkan dan bagaimana  
	 penyakit merebak.

•	 Pemantauan pergerakan  
	 epidemik adalah juga satu idea  
	 cerita yang menarik. Ini boleh  
	 dilakukan dengan memantau  
	 cerita di semua benua  
	 pada sepanjang masa. Bajet  

	 persekutuan, peruntukan bagi  
	 penjagaan kesihatan dan jumlah  
	 yang diperuntukkan kepada HIV  
	 dan AIDS dalam setahun akan  
	 memberi kesan serta-merta dan  
	 pada tahun-tahun seterusnya.  

•	 Menyiasat bagaimana HIV dan  
	 AIDS menjejaskan individu setiap  
	 hari juga boleh menghasilkan  
	 bahan cerita yang menarik.   
	 Sebagai contoh, bila seorang  
	 wanita menjadi isteri, adakah  
	 risiko dia dijangkiti meningkat?   
	 Apabila setiap anggota keluarga  
	 menghidap AIDS, bagaimana  
	 nasib kanak-kanak?

•	 Gunakan enjin pencarian seperti  
	 Google Alerts untuk mengikuti  
	 berita dan cerita mengenai  
	 HIV dan AIDS di negara lain.   
	 Pengarang anda, pegawai  
	 kesihatan dan rakan setugas akan  
	 menyedari kepakaran anda  
	 dalam bidang ini dan tanpa anda  
	 sedari, segala bentuk maklumat  
	 mengenai HIV dan AIDS akan  
	 berada di atas meja anda!

•	 Inovasi teknologi juga membantu  
	 mengekalkan kesegaran cerita.   
	 Sebagai contoh, sempena Hari  
	 AIDS Sedunia 2003, BBC World  
	 Service menarik minat dunia  
	 menerusi siaran program selama  
	 dua minggu, termasuk berita,  
	 laporan, dokumentari dan liputan  
	 dalam talian seperti bual bicara  
	 web dengan tokoh terkenal.

21



Menurut perangkaan 2007 yang dikeluarkan 
oleh Kementerian Kesihatan Malaysia, 80,938 
orang diuji positif-HIV sejak 1986 dan 10,334 
telah meninggal dunia akibat jangkitan 
oportunis yang berkaitan AIDS.

•	 Secara purata 12 orang diuji positif-HIV manakala 3 orang meninggal kerana AIDS setiap hari pada 2007. 

•	 4,549 kes HIV baru dilaporkan pada 2007, manakala 1,179 orang meninggal disebabkan AIDS.

•	 Pada akhir tahun 2007, 70,604 orang di Malaysia diketahui hidup dengan HIV

•	 Empat dalam 10 kes baru HIV yang dilaporkan pada 2007 adalah di kalangan mereka yang berumur 
	 13 hingga 29 tahun. Jangkitan HIV mungkin telah dikesan di kalangan beberapa orang daripada mereka 
	 hanya di peringkat permulaan penyakit; ini bermakna mereka mungkin mendapat jangkitan pada usia 
	 awal 20-an atau semasa remaja.

•	 Terdapat peningkatan jangkitan yang membimbangkan di kalangan wanita dan gadis menerusi hubungan 
	 heteroseksual. Pada 1998, hanya enam peratus daripada kes baru HIV yang dilaporkan adalah di kalangan 
	 wanita dan gadis. Pada 2007, kes baru yang dilaporkan di kalangan wanita meningkat kepada 16 peratus. 
	 Ini amat membimbangkan kerana pendedahan wanita dan kanak-kanak kepada HIV dikaitkan secara 
	 langsung kepada satu sama lain.

AIDS di Malaysia 

Perangkaan lain daripada Kementerian Kesihatan termasuk:

7

2º30´ North - 112º30´ East

Objektif liputan media secara profesional seharusnya bertujuan untuk 
mencabar, atau sekurang-kurangnya mengelakkan, kepercayaan karut 
dan salah faham terhadap orang yang hidup dengan HIV. Matlamat 
wartawan seharusnya untuk memberi suara dalam media kepada 
orang yang positif-HIV, dan bukan sama sekali menyiarkan butir-butir 
yang meletakkan mereka dalam risiko.

Perdebatan yang menyokong dan membina hendaklah digalakkan 
antara profesional media, dengan tumpuan kepada cara untuk 
melaporkan tentang HIV dan AIDS, dan penggunaan imej orang yang 
hidup dengan HIV, termasuk kanak-kanak. Pengarang dan pengurus 
media seharusnya menjelaskan pendirian mereka yang menentang 
liputan berunsur diskriminasi dan sensasi dengan menetapkan garis 
panduan pelaporan dan kod etika.

Media boleh memainkan peranan penting dalam memecahkan 
kebisuan yang menyelubungi HIV dan AIDS, dan mencabar 
diskriminasi yang melanggar hak asasi manusia dan menafikan 
bantuan dan sokongan kepada mereka yang memerlukan.

Menerusi laporan yang bertanggungjawab, media boleh mewujudkan 
persekitaran yang dapat mempertahankan hak kanak-kanak dan 
melindungi mereka daripada diskriminasi dan stigma berkaitan HIV 
dan AIDS yang masih menebal dalam kebanyakan masyarakat hari ini.

Jangan gunakan ini -- HIV/AIDS
Use this -- Gunakan HIV melainkan 
secara khusus merujuk kepada AIDS.  
Contohnya termasuk orang yang hidup 
dengan HIV, epidemik HIV, penyebaran 
HIV, pencegahan HIV, ujian HIV, 
penyakit berkaitan HIV; diagnosis 
AIDS, kanak-kanak terdedah kepada 
HIV, kanak-kanak beribu bapa positif-
HIV, respons AIDS. Epidemik HIV dan 
epidemik AIDS boleh diterima.

Jangan gunakan ini -- Virus AIDS 
Use this -- Virus yang dikaitkan 
dengan AIDS dinamakan Human 
Immunodeficiency Virus, atau HIV.  
Sila ambil perhatian: tidak perlu 
gunakan virus HIV. Gunakan HIV.

Jangan gunakan ini -- Dijangkiti AIDS
Use this -- Gunakan Orang Yang Hidup 
dengan HIV atau orang positif-HIV.  
Orang boleh dijangkiti HIV tetapi 
tiada siapa boleh dijangkiti AIDS 
kerana AIDS bukan virus. AIDS adalah 
sindrom jangkitan dan penyakit 
oportunis yang boleh menjelma pada 
peringkat akhir keselanjaran penyakit 
HIV.

Jangan gunakan ini -- Ujian AIDS 
Use this -- Tiada ujian bagi AIDS.  
Gunakan ujian HIV atau antibodi HIV.

Garis Panduan Terminologi UNAIDS

Jangan gunakan ini -- Penghidap atau 
mangsa AIDS
Use this -- Perkataan “mangsa” 
melemahkan. Gunakan orang yang 
hidup dengan HIV. Gunakan terma 
AIDS hanya apabila merujuk kepada 
seseorang yang secara klinikal 
disahkan menghidap AIDS.

Jangan gunakan ini -- Pesakit AIDS 
Use this -- Gunakan terma pesakit 
hanya apabila merujuk kepada 
seseorang yang dimasukkan ke 
hospital atau sedang mendapatkan 
rawatan ataupun dalam konteks 
perubatan. Lebih sesuai gunakan: 
orang dengan penyakit berkaitan HIV.

Jangan gunakan ini -- Risiko AIDS
Use this -- Gunakan risiko jangkitan 
HIV; risiko pendedahan kepada HIV.

Jangan gunakan ini -- Kumpulan 
berisiko tinggi; kumpulan mudah 
terdedah
Use this -- Golongan masyarakat 
yang lebih terdedah kepada risiko HIV 
(epidemik dan juga respons)

Jangan gunakan ini -- Pekerjaan seks 
komersial
Use this -- Khidmat seks atau 
perdagangan seks atau jualan 
perkhidmatan seks

Jangan gunakan ini -- Pelacur
Use this -- Gunakan hanya dalam 
konteks pelacuran juvenil; jika tidak, 
gunakan pekerja seks.

Jangan gunakan ini -- Pengguna 
dadah suntikan Intravena
Use this -- Pengguna dadah suntikan. 
Dadah boleh disuntik secara 
subkutaneus, intraotot atau intravena.

Jangan gunakan ini -- Perkongsian 
(jarum, picagari)
Use this -- Gunakan peralatan suntikan 
tidak steril jika merujuk kepada risiko 
pendedahan; gunakan peralatan 
suntikan tercemar jika peralatan 
diketahui mengandungi HIV atau jika 
penyebaran HIV sudah berlaku.

Jangan gunakan ini -- Perjuangan 
menentang AIDS
Use this -- Respons terhadap AIDS

Jangan gunakan ini -- Pembawa AIDS/ 
HIV
Use this -- Daripada menumpukan 
perhatian kepada status penyakit 
seseorang, adalah penting untuk 
menekankan bahawa penyakit HIV 
boleh diuruskan. Gunakan ‘orang 
hidup dengan HIV’ atau orang positif-
HIV.

Ringkasan terminologi pilihan

Nota: Penjelasan selanjutnya bagi pelbagai terma yang berkaitan boleh didapati dalam CD yang dilampirkan.

23



Laman Web

United Nations Joint Program on HIV/AIDS (UNAIDS)

http://www.unaids.org/en/default.asp

Bersatu demi Kanak-Kanak, Bersatu menentang AIDS

http://www.uniteforchildren.org/index.html

Kementerian Kesihatan Malaysia (bahagian AIDS/STI)

http://www.dph.gov.my/aids/

UNICEF Malaysia – Respons terhadap HIV 

http://www.unicef.org/malaysia/hiv_aids.html 

Suara Belia – HIV dan AIDS

http://www.unicef.org/voy/explore/aids/explore_aids.php 

SUMBER

Penerbitan

UNAIDS – AIDS EPIDEMIC UPDATE
Perangkaan dan laporan tahunan global dan serantau dari 2001-sekarang.

http://www.unaids.org/en/KnowledgeCentre/HIVData/EpiUpdate/EpiUpdArchive/

UNICEF – CHILDREN AND AIDS: SECOND STOCKTAKING REPORT
Laporan 2008 mengenai tindakan dan kemajuan sejak gesaan tindakan bersama 
UNICEF-UNAIDS 2005.  

www.unicef.org/publications/files/ChildrenAIDS_SecondStocktakingReport.pdf. 

UNICEF – EAST ASIA: CHILDREN AND AIDS CALL TO ACTION
Gesaan tindakan asal 2005 mengandungi penilaian situasi, laporan impak dan 
cadangan pada masa hadapan.

http://www.unicef.org/aids/files/EastAsiaFinal.pdf. See http://www.uniteforchildren.org/

knowmore/files/U77HIV_letter.pdf untuk gesaan tindakan global.

PANDUAN MEDIA HIV AIDS 
Panduan media dan laporan penyelidikan mengenai laporan media tentang 
HIV/AIDS Persekutuan Wartawan Antarabangsa

www.ifj.org/pdfs/IFJ%20media%20guide%20FINAL%20low%20res.pdf

GETTING THE MESSAGE ACROSS: THE MASS MEDIA AND THE RESPONSE TO AIDS
Koleksi UNAIDS mengenai amalan terbaik media massa dikumpulkan pada 2005.

data.unaids.org/publications/irc-pub06/jc1094-mediasa-bp_en.pdf

THE MEDIA AND HIV/AIDS: MAKING A DIFFERENCE
Laporan yang disediakan oleh UNAIDS pada 2004

data.unaids.org/Publications/IRC-pub06/JC1000-Media_en.pdf

GLOBAL MEDIA AIDS INITIATIVE: PARTICIPATING MEDIA COMPANIES
Senarai keterangan inisiatif yang diambil oleh setiap agensi dalam respons mereka 
terhadap HIV dan AIDS pada 2004.

data.unaids.org/UNA-docs/globalmedia participatingcompanies_15jan04_en.pdf

